
MMG–ຖະແຫຼງການກ່ຽວກັບການເກັບກຳນຳໃຊ້ຂໍ້ມູນສ່ວນຕົວໃນການຮັບສະໝັກພະນັກງານໄວ້ເປັນຄວາມລັບ  

ຖະແຫຼງການກ່ຽວກັບການເກັບກຳນຳໃຊ້ຂໍ້ມູນສ່ວນຕົວໃນການຮັບສະໝັກພະນັກງານໄວ້ເປັນຄວາມລັບແລະຫຼັກ
ການທີ່ກ່ຽວຂ້ອງ ສະບັບນີ້ຈະໄດ້ຖືກນຳໃຊ້ກັບຜູ້ສະໝັກວຽກກັບ MMG ທຸກໆຄົນ.  ຄຳວ່າ ‘MMG’ ໝາຍເຖິງ  
ບໍລິສັດ MMG ຈຳກັດ ແລະ ບັນດາ ບໍລິສັດລູກ. ເອກະສານນີ້ຈະກ່າວເຖິງວິທີ ທີ່  MMG ເກັບກຳ, ນຳໃຊ້ ແລະ 
ຄຸ້ມຄອງ ລາຍລະອຽດສ່ວນຕົວທີ່ໄດ້ມາຈາກຜູ້ເຂົ້າແຂ່ງຂັນສະໝັກເອົາຕຳແໜ່ງຕ່າງໆກັບ  MMG ພາຍໃຕ້
ຫົວຂໍ້ ‘ວຽກງານ’ ('Careers') ໃນ ເວັບໄຊທ໌ຂອງ MMG.   ‘ລາຍລະອຽດສ່ວນຕົວ’ (ບາງເທື່ອກໍຮຽກວ່າ  ‘ຂໍ້ມູນສ່ວນ
ຕົວ’) ແມ່ນຂໍ້ມູນທີ່ສຳຄັນກ່ຽວກັບບຸກຄົນເຊິ່ງສາມາດນຳມາອ້າງອີງໄດ້ງ່າຍສົມຄວນວ່າບຸກຄົນ
ດັ່ງກ່າວແມ່ນໃຜ.  

ການເກັບກຳຂໍ້ມູນສ່ວນຕົວຂອງທ່ານ  

ເນື່ອງຈາກວ່າ ອັນນີ້ເປັນພາກສ່ວນໜຶ່ງຂອງຂັ້ນຕອນການຮັບສະໝັກພະນັກງານເຂົ້າເຮັດວຽກ, ພວກເຮົາອາດ
ຈະເກັບກຳຂໍ້ມູນສ່ວນຕົວເພື່ອນຳມາພິຈາລະນາວ່າທ່ານເໝາະສົມກັບຕຳແໜ່ງໃດໜຶ່ງທີ່ ບໍລິສັດ MMG 

ຫຼືບໍ່.  ຖ້າເຮົາບໍ່ສາມາດເກັບກຳຂໍ້ມູນສ່ວນຕົວໃຫ້ຄົບຖ້ວນພຽງພໍໃນລະຫວ່າງຂັ້ນຕອນດັ່ງ
ກ່າວນີ້, ເຮົາກໍຈະບໍ່ສາມາດສືບຕໍ່ພິຈາລະນາການສະໝັກວຽກຂອງທ່ານໄດ້. ຂໍ້ມູນສ່ວນຕົວທີ່ເຮົາເກັບ
ກຳອາດລວມມີ ໃບສະໝັກງານ ຫຼື ໃບຊີວະປະຫວັດ, ຊື່ຂອງທ່ານ, ລາຍລະອຽດສຳລັບການຕິດຕໍ່, ປະຫວັດການເຮັດ
ວຽກ, ຄຸນສົມບັດ, ລາຍລະອຽດການສອບເສັງກ່ອນເຮັດວຽກ ແລະ ຂໍ້ມູນຢ່າງອື່ນທີ່ກ່ຽວກັບການເຮັດວຽກຂອງ
ທ່ານ.  ພວກເຮົາເກັບກຳຂໍ້ມູນດັ່ງກ່າວຜ່ານທາງເວັບໄຊທ໌ຂອງເຮົາ ແລະ ຜ່ານການຕິດຕໍ່ພົວພັນໂດຍກົງ 
ເຊັ່ນ ການສຳພາດ ແລະ ໂອ້ລົມທາງໂທລະສັບ.  ຂໍ້ມູນບາງຢ່າງທີ່ເຮົາຊອກຫາໃນລະຫວ່າງຂັ້ນຕອນການຮັບເອົາພະ
ນັກງານ ແມ່ນຂໍ້ມູນທີ່ຈຳເປັນຕ້ອງໄດ້ເກັບກຳ ພາຍໃຕ້ກົດໝາຍຄຸ້ມຄອງບ່ອນເຮັດວຽກ. ພວກເຮົາເກັບກຳ
ຂໍ້ມູນສ່ວນຕົວທີ່ທ່ານແຈ້ງໃຫ້ຊາບໂດຍກົງ ແລະ ພ້ອມດຽວກັນກໍເກັບກຳຈາກແຫຼ່ງສາທາລະນະ ແລະ ພາກ
ສ່ວນກ່ຽວຂ້ອງຄົນທີສາມ (ເຊັ່ນ ພາກສ່ວນທີ່ແຈ້ງໄວ້ ພາຍໃຕ້ ‘ເຮົານຳໃຊ້ແລະເປີດເຜີຍຂໍ້ມູນສ່ວນ
ຕົວຂອງທ່ານຢ່າງໃດ’ (ດັ່ງຂ້າງລຸ່ມນີ້)). 

ເຮົານຳໃຊ້ແລະເປີດເຜີຍຂໍ້ມູນຂອງທ່ານຢ່າງໃດ  

ເຮົານຳໃຊ້ຂໍ້ມູນສ່ວນຕົວຂອງທ່ານເພື່ອຈຸດປະສົງຕ່າງໆ ລວມມີ ການພິຈາລະນາໃຫ້ຕຳແໜ່ງໃດໜຶ່ງແກ່
ທ່ານ ກັບ MMG, ດຳເນີນການກັບການລັກໂລບແລະກິດຈະກຳໃດໜຶ່ງທີ່ບໍ່ຖືກກົດໝາຍ, ແລະປົກປ້ອງຜົນປະ
ໂຫຍດຂອງພວກເຮົາແລະສິດທິຂອງຄົນທີ່ສາມ.  ເຮົາອາດຈະແບ່ງປັນຂໍ້ມູນສ່ວນຕົວຂອງທ່ານກັບ ພາກສ່ວນ
ອື່ນໆ ພາຍໃນ MMG ແລະ ພາກສ່ວນບຸກຄົນທີສາມ.  ພາກສ່ວນດັ່ງກ່າວອາດລວມມີ ບັນດາທີ່ປຶກສາຂອງພວກ
ເຮົາ, ເອເຢັ່ນ, ຜູ້ໃຫ້ບໍລິການ ຫຼື ຜູ້ໃຫ້ຢືມເງິນ, ອຳນາດການປົກຄອງຂອງລັດຖະບານ ແລະ ພາກສ່ວນອື່ນໆ 
ທີ່ມີສ່ວນກ່ຽວຂ້ອງໃນການຊື້ ຫຼື ມີແນວໂນ້ມວ່າຈະຊື້ ກິດຈະການສ່ວນໃດໜຶ່ງຫຼືທັງໝົດຂອງ MMG.  

ນອກນີ້ ກໍອາດຈະລວມມີ ຜູ້ກວດກາສຸຂະພາບກ່ອນເຂົ້າເຮັດວຽກ, ອົງກອນທົດສອບຄວາມສາມາດ, ຜູ້ຮັບຮອງ, 
ເອເຢັນເລືອກຫາພະນັກງານ, ນາຍໜ້າຄັງຂໍ້ມູນແລະຜູ້ເກັບກຳຄັງຂໍ້ມູນ.  

ບຸກຄົນທີສາມບາງພວກທີ່ກ່າວເຖິງຂ້າງເທິງ ລວມທັງຜູ້ໃຫ້ບໍລິການແລະ ກຸ່ມບໍລິສັດຂອງ MMG ອາດ
ຕັ້ງຢູ່ ຮອງກົງ, ສາທາລະນະລັດປະຊາທິປະໄຕ ປະຊາຊົນລາວ, ສາທາລະນະລັດປະຊາທິປະໄຕຄອງໂກ ແລະ ປະເທດອື່ນໆນອກ
ເໜືອຈາກປະເທດອົສຕຣາລີ.  ໃນຂະນະທີ່ບຸກຄົນທີສາມດັ່ງກ່າວຕາມປົກກະຕິກໍຕ້ອງປະຕິບັດຕາມກົດລະ
ບຽບການເກັບກຳຄວາມລັບແລະຂໍ້ມູນສ່ວນຕົວ, ທ່ານກໍຕ້ອງຮັບຮູ້ດ້ວຍວ່າ ພວກເຂົາເຫຼົ່ານັ້ນ ອາດຈະ
ບໍ່ປະຕິບັດຕາມຂໍ້ກຳນົດສະເພາະຕາມກົດໝາຍຄຸ້ມຄອງຂໍ້ມູນສ່ວນຕົວຂອງອົສຕຣາລີ.  

ການສື່ສານຈາກ MMG  

MMG ອາດຈະສົ່ງຂໍ້ມູນທົ່ວໆໄປແລະ ຂໍ້ມູນອັບເດດ ກ່ຽວກັບກຸ່ມບໍລິສັດຂອງພວກເຮົາໃຫ້ທ່ານ ເປັນລະ
ຍະ ເຊິ່ງອາດເປັນປະໂຫຍດຕໍ່ທ່ານໃນຖານະທີ່ທ່ານອາດຈະກາຍມາເປັນພະນັກງານຂອງເຮົາ.  ການສື່ສານດັ່ງກ່າວ
ຈະໄດ້ສົ່ງໄປຫາຜູ້ທີ່ໄດ້ລົງທະບຽນປະຫວັດສ່ວນຕົວຫຼືປະຫວັດການເຮັດວຽກໄວ້ກັບຄັງຂໍ້ມູນຂອງພວກ
ເຮົາ.  ທ່ານຈະມີໂອກາດເລືອກວ່າຍິນດີຮັບການສື່ສານນີ້ ຫຼື ບໍ່ດັ່ງນັ້ນ ທ່ານກໍສາມາດຕິດຕໍ່ພວກ
ເຮົາເພື່ອຍຸຕິການສື່ສານໄດ້ (ໃຫ້ເບິ່ງຂ້າງລຸ່ມ) 

ການຄຸ້ມຄອງຂໍ້ມູນສ່ວນຕົວຂອງທ່ານ 

ເມື່ອທ່ານສະໝັກວຽກຕຳແໜ່ງໃດໜຶ່ງກັບພວກເຮົາ, ລາຍລະອຽດຂອງທ່ານຈະຖືກເກັບຮັກສາໄວ້ໃນຄັງຂໍ້
ມູນໂດຍທິມງານຮັບພະນັກງານເຂົ້າເຮັດວຽກທີ່ກ່ຽວຂ້ອງ ຫຼືທິມງານບຸກຄະລາກອນຂອງໄຊທ໌ ໃນຄັງຂໍ້ມູນ



ຂອງເຮົາ. ສຳລັບຜູ້ສະໝັກທີ່ໄດ້ຍື່ນສະໝັກໂດຍຜ່ານ ຫົວຂໍ້ ‘ວຽກງານ’ ຂອງ ເວັບໄຊທ໌ ຂອງ MMG ຫຼື ທີ່
ໄດ້ຖືກ ອັບໂຫຼດ ເຂົ້າໄປໃສ່ໃນຄັງຂໍ້ມູນຂອງພວກເຮົານັ້ນ, ທ່ານສາມາດ ລັອກອິນ ເຂົ້າໄປຄັງຂໍ້ມູນຂອງ
ພວກເຮົາເພື່ອເຂົ້າໄປເບິ່ງ ບັນຊີສ່ວນຕົວອັນປັດຈຸບັນຂອງທ່ານ.  ເມື່ອເຂົ້າໄປ ທ່ານຈະສາມາດກະທຳ
ສິ່ງດັ່ງກ່າວຂ້າງລຸ່ມນີ້ໄດ້ທຸກໆເວລາ:  

• ເບິ່ງຂໍ້ມູນທີ່ທ່ານໄດ້ສະໜອງໃຫ້ພວກເຮົາ  

• ອັບເດດຂໍ້ມູນທີ່ທ່ານໄດ້ສະໜອງໃຫ້ພວກເຮົາ  

• ລົບລ້າງບັນຊີສ່ວນຕົວຂອງທ່ານ ໃນຄັງຂໍ້ມູນຂອງພວກເຮົາ  

ຖ້າທ່ານສະໝັກວຽກບໍ່ໄດ້, ເຮົາກໍຈະເກັບຂໍ້ມູນຂອງທ່ານໄວ້ໃນແຟ້ມ.  ພ້ອມດຽວກັນ ທ່ານກໍຈະມີໂອກາດ
ເລືອກທີ່ຈະບໍ່ປະຂໍ້ມູນໄວ້ໃນຄັງຂໍ້ມູນຂອງເຮົາ.  ຖ້າທ່ານສະໝັກວຽກໄດ້, ຂໍ້ມູນທີ່ສະໜອງໃຫ້ພວກ
ເຮົານັ້ນ ຈະຖືກນຳໄປໃຊ້ໂດຍ  MMG ໃນທາງທີ່ກ່ຽວຂ້ອງກັບການເຮັດວຽກຂອງທ່ານໂດຍກົງ.  

 

 

ໂຄງການແນະນຳສົ່ງ ພະນັກງານຂອງ MMG  

MMG ໃນບາງເຂດມີໂຄງການແນະນຳສົ່ງພະນັກງານ, ເຊິ່ງຈະນຳໃຊ້ແຕ່ກັບພະນັກງານທີ່ເຮັດວຽກຢູ່ໃນປັດຈຸບັນ
ເທົ່ານັ້ນ. ຖ້າທ່ານຖືກແນະນຳສົ່ງມາຫາ MMG ໂດຍພະນັກງານ MMG ອີກຄົນໜຶ່ງ, ເຂົາເຈົ້າກໍຈະມີສິດໄດ້
ເຂົ້າຮ່ວມໃນໂຄງການນີ້.  ພວກເຮົາຈະແຈ້ງໃຫ້ ພະນັກງານ MMG ທີ່ສະເໜີທ່ານມານັ້ນ ໃຫ້ຮູ້ຜົນຂອງການ
ສະໝັກນີ້;  ຢ່າງໃດກໍດີ ລາຍລະອຽດສະເພາະໃນໃບສະໝັກຂອງທ່ານຈະຖືກເກັບໄວ້ເປັນຄວາມລັບຢ່າງເຄັ່ງຄັດ ແລະ 
ຈະບໍ່ຖືກນຳໄປເປີດເຜີຍໃຫ້ແກ່ຜູ້ທີ່ສະເໜີທ່ານມາບໍ່ວ່າຈະຢູ່ໃນກໍລະນີໃດໆກໍຕາມ.  

ການອັບເດດຖະແຫຼງການກ່ຽວກັບ ການເກັບກຳນຳໃຊ້ຂໍ້ມູນສ່ວນຕົວໃນການຮັບສະໝັກພະນັກງານ ໄວ້ເປັນຄວາມ
ລັບ 

ເນື້ອໃນຂອງ ຖະແຫຼງການກ່ຽວກັບການເກັບກຳນຳໃຊ້ຂໍ້ມູນສ່ວນຕົວໃນການຮັບສະໝັກພະນັກງານໄວ້ເປັນຄວາມ
ລັບນີ້ ອາດຈະຖືກ ອັບເດດ ເປັນລະຍະ.  ເອກະສານທີ່ຖືກດັດແກ້ແລ້ວ ຈະໄດ້ຖືກພິມໄວ້ໃນເວັບໄຊທ໌ນີ້.  

ຕິດຕໍ່ຫາພວກເຮົາ  

ຖ້າທ່ານມີຄຳຖາມໃດໆ ກ່ຽວກັບ ຖະແຫຼງການກ່ຽວກັບການເກັບກຳຂໍ້ມູນສ່ວນຕົວໃນການຮັບສະໝັກພະນັກ
ງານໄວ້ເປັນຄວາມລັບ, ການປະຕິບັດ ຂອງ ໄຊທ໌ນີ້, ຫຼືການຕິດຕໍ່ພົວພັນກັບ MMG ໃນດ້ານໃດດ້ານໜຶ່ງ, 
ທ່ານສາມາດຕິດຕໍ່ຫາພວກເຮົາໄດ້ ໂດຍ ກົດເຂົ້າໄປ ທີ່ http://www.mmg.com/en/Contact-Us.aspx ແລະຕື່ມຂໍ້
ຄວາມໃນໃບສອບຖາມ.  

ຂໍ້ມູນເພີ້ມຕື່ມ ເລື່ອງເກັບກຳຂໍ້ມູນສ່ວນຕົວໄວ້ເປັນຄວາມລັບ  

ຖ້າທ່ານໃຊ້ ເວັບໄຊທ໌ ໃນອິນເຕີແນັດ ຂອງ MMG, ຖະແຫຼງການກ່ຽວກັບການເກັບກຳຂໍ້ມູນສ່ວນຕົວໄວ້ເປັນ
ຄວາມລັບສຳລັບເວັບໄຊທ໌ ກໍຈະຖືກນຳມາໃຊ້ເຊັ່ນດຽວກັນ.  ຖ້າທ່ານປະສົງຢາກຮູ້ລາຍລະອຽດກ່ຽວກັບການເກັບ
ກຳນຳໃຊ້ຂໍ້ມູນສ່ວນຕົວໂດຍທົ່ວໆໄປ ແລະ ຢາກຮູ້ວິທີເຂົ້າໄປເບິ່ງຫຼືໄປດັດແກ້ຂໍ້ມູນສ່ວນຕົວຂອງ
ທ່ານເອງ ຫຼື ມີບັນຫາຢາກສະເໜີ, ກະລຸນາເຂົ້າໄປເບິ່ງນະໂຍບາຍກ່ຽວກັບການເກັບກຳຂໍ້ມູນສ່ວນຕົວຂອງ
ພວກເຮົາໄດ້.  ທັງສອງຖະແຫຼງການ, ຄືຖະແຫຼງການຂໍ້ມູນສ່ວນຕົວສຳລັບເວັບໄຊທ໌ ແລະ ນະໂຍບາຍກ່ຽວກັບຂໍ້
ມູນສ່ວນຕົວ ນັ້ນ ມີໄວ້ໃຫ້ ທີ່ເວັບໄຊທ໌ ທາງອິນເຕີແນັດຂອງພວກເຮົາ ທີ່: www.mmg.com 

ການຢັ້ງຢືນຮັບຮູ້  

ຂ້າພະເຈົ້າຂໍຢັ້ງຢືນແລະຮັບປະກັນວ່າ: 

• ຂ້າພະເຈົ້າໄດ້ອ່ານແລະເຂົ້າໃຈຖະແຫຼງການກ່ຽວກັບການເກັບກຳນຳໃຊ້ຂໍ້ມູນສ່ວນຕົວໃນການຮັບສະ
ໝັກພະນັກງານໄວ້ເປັນຄວາມລັບທີ່ກ່າວມາຂ້າງເທິງ; ແລະ 

• ຂ້າພະເຈົ້າມີສິດຢ່າງແທ້ຈິງທີ່ຈະເຮັດວຽກໃນປະເທດທີ່ມີຕຳແໜ່ງຢູ່, ແລະ ເມື່ອຖືກຂໍມາ, ກໍ
ສາມາດສະເໜີຫຼັກຖານອ້າງອີງຄວາມຈິງດັ່ງກ່າວໄດ້; ແລະ 

• ຂໍ້ມູນທຸກໆຢ່າງທີ່ຂ້າພະເຈົ້າໄດ້ຂຽນລົງຜ່ານໄຊທ໌ ນີ້ ແມ່ນເປັນຄວາມຈິງ ແລະ ໄດ້ເປີດເຜີຍ
ທຸກຢ່າງ 

http://www.mmg.com/en/Contact-Us.aspx
http://www.mmg.com/


ຖ້າທ່ານບໍ່ສະໜອງຂໍ້ມູນທຸກໆຢ່າງທີ່ຖືກຂໍ ໃນລະຫວ່າງຂັ້ນຕອນການສະໝັກວຽກຢູ່ນັ້ນ ຫຼື ບໍ່
ຍິນຍອມເຫັນພ້ອມກັບ ຖະແຫຼງການກ່ຽວກັບຮັກສາຂໍ້ມູນສ່ວນຕົວໃນການຮັບສະໝັກພະນັກງານໄວ້ເປັນຄວາມ
ລັບ ສະບັບນີ້, MMG ກໍບໍ່ສາມາດທີ່ຈະພິຈາລະນາຄຳຮ້ອງຂອງທ່ານໄດ້ຕໍ່ໄປ. ຖ້າທ່ານເຫັນພ້ອມກັບເງື່ອນ
ໄຂຕ່າງໆຂອງຖະແຫຼງການກ່ຽວກັບການເກັບກຳນຳໃຊ້ຂໍ້ມູນສ່ວນຕົວໃນການຮັບສະໝັກພະນັກງານ ສະບັບນີ້ ແລະ 
ປະສົງທີ່ຈະດຳເນີນຕໍ່ໄປ, ໃຫ້ເລືອກເອົາ ‘ຂ້າພະເຈົ້າເຫັນພ້ອມ’ (‘I agree’). 

